
Obxecto: Resposta do promotor ao informe da Direccidn Xeral do Patrimonio Cultural (en diante,
DXPC) e nova documentacién sobre o Estudo de Impacto Ambiental (EslA) e Proxecto de
interese autondmico (PIA)

Proxecto: Parque edlico Feas

Localizacién: Aranga e Coirds (A Corufia)

Promotor:  Galenergy, SLU

Remitente: Direccion Xeral de Planificacion Enerxética e Recursos Naturais

S/clave: IN408A 2020/10

Data rexistro: 17.01.2022 e 31.08.2022

Expedientes: 03.1.536.2020.001 (Servizo de Arqueoloxia) e IA3169/2020 (Servizo de Arquitectura)

0 17.01.2022 entrou no Rexistro electrénico da Xunta de Galicia un escrito do Servizo de Enerxia e Minas
da Xefatura Territorial da Corufia da Vicepresidencia Segunda e Conselleria de Economia, Empresa e
Innovacién, polo que se da traslado da reposta do promotor ao informe da Direccién Xeral de Patrimonio
Cultural (en diante, DXPC) de data 09.04.2021 respecto do EslA e PIA do Parque edlico de Feas, nos
concellos de Aranga e Coiréds (A Corufia) .

O 31.08.2022 entrou no Rexistro electrénico da Xunta de Galicia un escrito da Direccidon Xeral de
Planificacion Enerxética e Recursos Naturais da Vicepresidencia Primeira e Conselleria de Economia,
Industria e Innovacién, polo que se da traslado da documentacion definitiva remitida pola entidade
promotora que substitie & documentacién que obra na DXPC co obxecto de emitir o correspondente
informe sectorial. A tales efectos achégase o enlace para descargar o proxecto de execucién (visado
14.06.2022), o proxecto de interese autondmico (visado 14.06.2022), o estudo de impacto ambiental
definitivo, adaptado (asinado 16.06.2022) e o arquivo SHP das infraestruturas do proxecto definitivo
(13.06.2022).

ANTECEDENTES

O 19.07.2019 a DXPC autorizara a Prospeccion arqueoldxica para a avaliacion de impacto sobre o
patrimonio cultural do Parque edlico Feds (Aranga e Coirds, A Coruia), -c6d.CT 102A 2019/490-0-,
dirixida pola arquedloga M? Paz Blanco Sanmartin.

0 09.04.2021 a DXPC emitiu un informe do Estudo de Impacto Ambiental Parque Edlico Feas (A Corufia) e
Proxecto Sectorial do Parque Edlico Feds (A Corufa), no que a vista do exposto na analise da
documentacién presentada, indicouse que non se podia informar os devanditos documentos ata
completalos nos seguintes aspectos:

* Dentro da avaliaciéon do impacto sobre o patrimonio cultural, realizarase un rozado baixo control
arqueoldxico das dreas que non puideron ser prospectadas adecuadamente debido a vexetacién,
para descartar o confirmar a presenza de bens arqueoldxicos e establecer as medidas correctoras
apropiadas.

* Realizarase un estudo da afeccién visual do parque sobre o conxunto medieval de Receves, a
necrépole do Monte da Retorta, a necrdpole e petrdglifos da Lomba e petroglifos de Coto
Furreiro, asi como sobre as necrdépoles do Monte do Gato mais préximas (Monte do Gato,
Portomoeiro e Vallo). Este andlise incluira infografias nas que se visualice a relaciéon das
infraestruturas cos elementos patrimoniais

* Analizaranse correctamente os impactos paisaxisticos e os efectos sinérxicos, incluindo todos os
parques proxectados na area (Seselle, Gato, Felga, Fontella, Feas e Penas Boas), as suas liflas de
evacuacioén e todos os bens do patrimonio cultural existentes no ambito de implantacion.

CONSIDERACIONS LEGAIS E TECNICAS:

Lexislacion aplicable en relacién co patrimonio cultural:
» Lei5/2016, do 4 de maio, de patrimonio cultural de Galicia (DOG ndm. 92, do 16.05.2016)
« Lei7/2008, do 7 de xullo, de Proteccion da Paisaxe de Galicia (DOG num. 139 do 18.07.2008)

» Decreto 19/20171, do 10 de febreiro, polo que se aproban as Directrices de Ordenacion do
territorio de Galicia (DOG num. 36 do 22.02.2011)

» Lei21/2073, do 9 de decembro, de avaliacion ambiental (BOE num. 296, do 11.12.2013)

* Lei 9/2018, de 5 de decembro, pola que se modifica a Lei 21/2013 de 9 de decembro de avaliacion
ambiental, a Lei 21/2075 de 20 de xullo, pola que se modifica a Lei 43/2003, de 21 de novembro,
de Montes e a Lei 2/2005, de 9 de marzo, pola que se regula o réxime de comercio de emisions
de gases de efecto invernadoiro (BOE num. 294, do 06.12.2018)

» Decreto 83/2018, do 26 de xullo, polo que se aproba o Plan basico autonémico de Galicia (DOG
num. 162, do 27.08.2018)

»  Decreto 199/1997, do 10 de xullo, polo que se regula a actividade arqueoldxica na Comunidade
Auténoma de Galicia (DOG num. 150, do 06.08.71997)

»  Decreto 73/2022, de 25 de maio, polo que se establece a estrutura orgdnica das vicepresidencias
e das consellerias da Xunta de Galicia (DOG num. 101, do 27.05.2022).

»  Decreto 119/2022, do 23 de xuiio, polo que se establece a estrutura organica da Conselleria de
Cultura, Educacion, Formacion Profesional e Universidades.(DOG num. 126 do 04.07.2022).

»  Decreto 238/2020, do 29 de decembro, polo que se aproban as Directrices de paisaxe de Galicia
(DOG ndm. 20 do 01.02.20217)

Andlise da documentacion:

Documentacién presentada o 17.01.2022

A documentacion complementaria avaliacidn de impacto arqueoloxico do parque edlico de Feds
presentada nesta data trata de dar resposta ao informe da DXPC 09.04.2021. Atende fundamentalmente
0 requirimento no que respecta aos resultados dos traballos de roza da vexetacion realizados baixo
supervisidon arqueoldxica, que se levaron a cabo entre maio e outubro de 2021, e mais o estudo de
visibilidade sobre os bens patrimoniais solicitados.

Segundo se recolle nesta documentacion, os traballos de roza acompafaronse dunha revisiéon posterior
sobre o terreo, co obxecto de localizar posibles xacementos arqueoldxicos nas zonas cauteladas. En
concreto, no sector noroeste do proxecto construtivo, onde estd previsto instalar dous aeroxeradores, o
FEO1 e o FEO2, os traballos de roza centraronse no espazo que ocuparan a plataforma do aeroxerador
FEO2. A roza baixo que se realizou baixo o arboredo da drea que ocupara a plataforma, asi como no
contorno inmediato desta, permitiu revisar e prospectar intensivamente o terreo. Neste sector, incluiuse
tamén o espazo comprendido polas plataformas dos aeroxeradores FEO3 e FEO4. A area onde esta
previsto situar a subestacioén do parque tamén foi rozada. Polo que respecta a futura zona de instalacion
do aeroxerador FEOQ4, levouse a cabo a roza do sector oeste desta area, se ben a zona ao leste do vial non
puido ser desbrozada ainda. No sector sueste, no espazo comprendido pola plataforma do aeroxerador
FEO5, a parte suroeste da plataforma presentaba unhas condiciéns que permitiu revisar visualmente e
prospectar este sector sen necesidade de rozalo, polo que se considera que se pode dar por liberada de
cautela. Por tanto, unha vez levada a cabo a inspeccidn visual e a prospeccion das dreas rozadas, non se
localizaron novos xacementos arqueoldxicos nin outros elementos, polo que se propdn reducir a drea de
cautela da vexetacion que fora establecida inicialmente, tendo en conta as zonas executadas e revisadas
que se recollen nesta documentacién, e manter o resto da drea cautelada que non puido ser revisada,
dado que, atendendo as condicidns da vexetaciéon actual, e que non permitiron unha visualizacién
adecuada do terreo. Inférmase que por parte da entidade promotora contintase traballando na
consecucion dos permisos e autorizacidns necesarias e prevese limpar a drea do aeroxerador 8 e a zona
correspondente ao aeroxerador 1.

A valoracion do impacto sobre os bens arqueoldxicos afectados polo proxecto que se fixo € a seguinte:

Cédigo Elemento Axente de impacto e xustificacion Impacto

Abrigo de Regalados Un camifio que vai ser utilizado como vial para dar|Compatible
acceso ao aeroxerador 4 discorre a escasos metros ao
norte do abrigo. Sen restos cofiecidos. Separado das
obras por cercado.

Area de cautela de vexetacion |Sen restos cofiecidos. Pese a gran proximidade das|Compatible
Monte de Feds obras hai que ter en conta que non existen elementos
patrimoniais inventariados na actualidade en toda a
area cautelada, nin no seu contorno inmediato. A
cautela xorde da existencia dun mesto manto vexetal
que impediu realizar correctamente as tarefas de
prospeccion intensiva. A cautela manterase ata que
este sector do parque edlico poida revisarse en

superficie.
GA150227013 | Conxunto de Revoltas | O conxunto localizase no interior da poligonal ainda|Sen impacto
-014-040 Longas / Cotén do Furreiro que todas as obras estan situadas a mais de 300 m ao

sur de calquera ben patrimonial deste conxunto.

GA15027029 | Conxunto medieval de|Os xacementos localizanse no interior da poligonal | Sen impacto

Recebes ainda que todas as obras estan situadas a mais de 650
m ao leste.
GA15027015 |Mamoa da Costa da Sal Localizase no interior da poligonal ainda que todas as | Sen impacto
obras estdn situadas a mais de 275 m ao norte do
tumulo.

GA15027016 |Mamoas do Monte da Retorta | Todas as obras estan proxectadas a mais de 400 m da | Sen impacto
a 024,-027,- necroépole.
037 a 040

Como medidas correctoras de caracter xeral propuxéronse:

* A sinalizacién nos planos de obra de todos os elementos de interese patrimonial existentes
dentro da drea de afeccién do proxecto construtivo.

* Non se realizardn remocions nin acopios non previstos en ningunha zona da obra sen consultar
as/aos arquedlogas/os que leven a cabo os traballos de control arqueoldxico. Calquera obra de
reforma ou modificacién de camifios, pistas, estradas ou viais non prevista en proxecto debera
contar coa aprobacion e supervision dos/as arquedlogos/as encargados/as do control e
seguimento arqueoloéxico das obras.

* As obras de construcidn das plataformas, zapatas e resto de infraestruturas restrinxiranse as
areas marcadas para tal fin, tal e como se reflicten en planimetria.

* Quedara prohibido o transito e o estacionamento de maquinaria fora das areas habilitadas para
este fin, especialmente na contorna inmediata dos xacementos e bens patrimoniais recollidos
neste documento e os seus respectivos ambitos de proteccion.

E como medidas correctoras especificas de caracter arqueoldxico propuxéronse:

Cédigo Elemento Medidas correctoras especificas Impacto
Abrigo de Regalados Sinalizacion do abrigo, e as stas bandas de proteccién, | Compatible
nos planos de obra. Control arqueoldxico das obras de
acondicionamento e apertura do vial neste tramo.
Area de cautela de vexetacién | Limpeza previa da vexetacion na area cautelada e Compatible
Monte de Feds control do replanteo para verificar que non existen
elementos afectados polas futuras obras.
GA150227013 | Conxunto de Revoltas | Sinalizacién do timulo e as pedras con covifias, xunto | Sen impacto
-014-040 Longas / Cotén do Furreiro coas slas bandas de proteccidn, nos planos de obra.
GA15027029 |Conxunto medieval de | Sinalizacion do conxunto medieval e as suas bandas de | Sen impacto
Recebes proteccion nos planos de obra.
GA15027015 |Mamoa da Costa da Sal Sinalizacion do conxunto tumular e as stuas bandas de | Sen impacto
Direccién Xeral de Patrimonio Cultural Informe da Direccién Xeral do Patrimonio Cultural
Complexo Administrativo San Caetano Resposta do promotor ao informe da DXPC e nova documentacion

proteccién nos planos de obra.

GA15027016 |Mamoas do Monte da Retorta | Sinalizacion do tumulo e a stia banda de proteccién nos | Sen impacto
a 024,-027,- planos de obras.
037 a 040

Por outra banda, preséntase o documento “Simulacién paisajistica desde elementos del patrimonio
cultural Parque Eélico Feas”, complemento do estudo de impacto e integracidn paisaxistica e do estudo
de impacto sobre o patrimonio cultural do EslA, e que se centra na visibilidade do proxecto do parque
edlico Feas e outros parques edlicos proximos (Fontella, Seselle, Gato, Felga, Penas Boas e as suas lifias
de evacuacion, LAT Fontella-Abegondo), respecto dos elementos do patrimonio cultural presentes na
contorna, e, especificamente, sobre a necrépole de Montes do Gato. Neste estudo localizanse os
aeroxeradores dos devanditos parques e os elementos do patrimonio cultural desde os que se realizou a
toma de fotografias para realizar as infografias. A toma de fotografias realizouse emulando a vista
humana, situando a cdmara a 1,75 m de altura, e se presentan un total de 11 infografias representativas
da situacién futura do parque edlico Feds e os parques edlicos de Fontella (situacién modificada), Seselle
e Felga, Penas Boas e Gato, asi como a lifia de evacuacién Fontella-Abegondo. Os resultados preséntanse
de maneira individualizada para cada posicidn, localizando o lugar e a data da toma da fotografia, no
azimuth definido previamente.

Documentacién presentada o 31.08.2022

O obxecto desta nova documentacion presentada é adecuar o EslA do Parque edlico Feds reflectindo os
cambios introducidos como resultado do tramites de informacién publica, audiencia e consultas as
administraciéns publicas afectadas e as persoas interesadas. A adecuacion do proxecto respecto ao
reflectido no EslA presentado en 2020 -e que fora informado pola DXPC o 09.04.2021- é a seguinte:

* Hai un novo emprazamento da torre meteoroldxica, xunto coa suUa gabia de cableado e vial de
acceso.

* O parque eélico segue a estar formado por oito aeroxeradores modelo SIEMENS GAMESA de 5
MW de potencia unitaria, 127,5 m de altura de buxa e 145 m de diametro de rotor (altura total
200 m), asi como pola sua infraestrutura asociada: vieiros de acceso e servizo, plataformas de
montaxe, cimentacion, gabias de cableado, subestacion transformadora e torre meteoroldxica de
127,5 m de altura.

* No apartado 7.4 Medio socioeconémico e cultural, punto 7.4.6 Patrimonio cultural, indicase que
as afeccions ao patrimonio cultural foron avaliadas no EslA, agas a nova posicién da torre
meteoroloxica que agora incide nunha zona establecida para o control arqueoldxico especifico
dun afloramento rochoso que polas slas caracteristicas puido haber sido utilizado como abrigo
("Abrigo de Regalados”).

* Conclie que coas adecuacions do proxecto o impacto segue a ser compatible ainda que se
incrementan e actualizan as medidas correctoras en relacion os posibles restos no contorno do
devandito elemento, ; propofiendo a sinalizaciéon do elemento e a sua area de influencia e
realizar o control arqueoldxico das remociéns. Remite ao Anexo C para maior detalle.

O antedito Anexo C, Documentacién patrimonio cultural, inclie o documento de Addenda @ Memoria da
“Avaliacién do impacto patrimonial do parque edlico Feds, Aranga e Coirds (A Corufia)”, asinado o
16.06.2022 pola arquedloga M? Paz Blanco Sanmartin. Neste documento revisouse a avaliacion de
impactos e a proposta de medidas correctoras en funcién da modificacion da situacién da torre
meteoroloxica e o seu vial de acceso, co fin de minimizar os riscos que durante a fase da construcidn
puidese haber sobre o patrimonio arqueoldxico. A situacidon da devandita torre tivo que ser modificada
debido a que se afectaba un habitat prioritario, e a nova posicién elixida incide na zona na que xa fora
establecido necesario realizar un control e seguimento arqueoldxico especifico dun afloramento que
polas slas caracteristicas puidese haber sido utilizado como abrigo, o denominado como “Abrigo de
Regalados”.

A modificacién do proxecto afecta ao elemento Abrigo de Regalados, que xa se via afectado polo vial de
acceso ao aeroxerador 4, polo que non se altera a valoracion establecida na memoria inicial. Non
obstante amplianse o alcance das medidas correctoras.

O resumo da valoracién de impactos arqueoldxicos é a seguinte:

Cddigo Elemento Axente de impacto e xustificacion Impacto

Abrigo de Regalados |Unha pista forestal existente serda acondicionada como vial | Compatible
para dar acceso tanto ao aeroxenerador 4 como & torre
meteoroloxica e discorre a escasos metros ao leste do abrigo.
Pese & proximidade das obras hai que ter en conta que
afloramento estd nunha propiedade privada pechada cun
cercado de aramio, polo que non se considerou moi factible que
se vexa afectado de xeito directo polas obras. Ademais indicase
que é importante ter en conta que non existen restos
arqueoldxicos, unicamente a suposicion de que se trata dun bo
lugar de habitacion e de outeadeiro para caza. Todos eses
factores levaron a considerar o impacto como compatible.

Como medidas correctoras especificas para este ben, propdiiense:
* Asinalizacién do posible abrigo e da area de cautela establecida na planimetria de obra.

* Realizar o control arqueoldxico de calquera tipo de remocién a realizar nesta ambito cautelado,
ampliacion do vial do parque, apertura para a gabia de cableado, apertura do vial de acceso a
cimentacion da torre, escavacidon para a instalacion da torre e a sia gabia de cableado en
prevision da documentacién de posibles restos arqueoldxicos.

Por Gltimo, no documento Adecuacidn del EslA Parque edlico Feds Junio 2022, recéllese que as sinerxias e
os efectos acumulativos producidos polo parque edlico Feds e as infraestruturas do contorno son os
expostos no Anexo IV: Estudio de Efectos sinérxicos e acumulativos, incluido no primeiro EslA. Nese
anexo recollese a relacidon de bens de interese cultural (BIC) e bens catalogados existentes na darea
envolvente de 20 km. No apartado 6.16, Camino de Santiago, indicase que dentro do perimetro de 20 km
discorren 39,80 km do Camifio Inglés desde A Corufia, 5,79 km do Camifio Inglés desde Ferrol e 39,58 km
do Camifio do Norte. Dentro do punto 7, Identificacidn e avaliacién de impactos sinérgicos e
acumulativos, recéllese que as posibles afeccidns acumulativas indirectas aos bens de interese cultural
(BIC) debidas & perda de calidade paisaxistica da sUa contorna durante a fase de obras poden valorarse
como non significativas, debido ao caracter temporal destas e & slUa pouca intervisibilidade. No
subapartado 7.2.8, Afeccidns ao patrimonio cultural e arqueoldxico, indicase que na fase de obra as
afecciéons ao patrimonio cultural restrinxense a posibles danos ao patrimonio arqueoldxico non
catalogado ou inventariado. Para previr estas posibles afecciéns, tras a obtencién dos permisos
correspondentes, en todos os proxectos realizouse o preceptivo estudo de prospeccién arqueoldxica das
respectivas areas de proxecto. Unha anadlise mais detallada destas afeccions preséntase no Estudo de
Impacto e Integracidn paisaxistica que se inclie como anexo Il do EslA. Neste uUltimo, concliese que na
visita de campo realizada para determinar a visibilidade do proxecto desde o Camifio de Santiago,
constatdrase que gran parte do camifio circulaba polo interior de nicleos de poboacién, por zonas de
pasteiros, pero con orlas arbdreas a ambos lados do eixe do camifio e, incluso, xunto a pequenos rodais
de masas boscosas. Por todo iso, puidose comprobar que o proxecto unicamente seria visible desde
puntos concretos do Camifio e cunha orientacién do campo de vision reducida. Con respecto a outros
elementos patrimoniais, indicase que o proxecto seria visible desde tres BICs e 39 elementos
patrimoniais. No obstante, a maioria deles se atopan dentro de nucleos de poboacidn ou con vexetacion
arborada proxima, polo que, conclie, non se verian moi afectados desde o punto de vista paisaxistico.

Proxecto de interese autondmico:
* O proxecto de interese autonémico redactase co fin de ordenar os terreos afectados polo parque
eéblico desde o punto de vista urbanistico e territorial.
* No apartado 3, Estudo de incidencia territorial, punto 3.5 Proteccidns arqueoldxicas, recdllese a
valoraciéon de impactos sobre o patrimonio cultural da Memoria da avaliacién de impacto sobre o

patrimonio cultural, asinada en decembro de 2021, pola arqueéloga M® Paz Blanco Sanmartin.

Unha vez analizada a documentacién, péddense facer as seguintes consideracidns técnicas:

* De acordo cos arquivos da Subdireccion Xeral de Conservacién e Restauracién de Bens Culturais,
e consultada a diversa cartografia e fotografias aéreas, asi como o planeamento municipal, o
plan basico autondmico e os visores do Instituto de Estudos do Territorio, constatase que dentro
da poligonal do parque edlico e no seu contorno existen bens integrantes do patrimonio cultural
que se poden ver afectados pola construcién do parque edlico e que son recollidos na Memoria e
adenda da Avaliacion do impacto patrimonial da area poligonal de implantacién do parque edlico
Fontella, onde se avalia o seu impacto e se propofien medidas correctoras.

* As modificaciéns introducidas no proxecto do parque edlico Feds non cambian as afeccidéns aos
elementos do patrimonio cultural de caracter arquitectdnico e etnoldxico, cuxas medidas
correctoras de impacto considéranse axeitadas.

* Realizéronse as limpezas de vexetacidn e a revision das superficies indicadas, ainda que non na
sUa totalidade, o que, a pesares de non apareceren restos arqueoldxicos, fai recomendable
manter a cautela nas areas non revisadas. A este respecto hai que ter en conta a natureza do
rexistro arqueoldxico galego, moitas veces enmascarado por unha tupida vexetacion, polo que
non se pode desbotar a existencia deste tipo de bens non detectados ate o de agora, que ainda
que non estean recollidos en inventarios, son susceptibles de proteccién por configuraren a
paisaxe galega e caracterizar culturalmente o territorio.

* Segundo se aprecia na “Simulacion paisajistica desde elementos del patrimonio cultural Parque
Edlico Feas”, a visibilidade dos aeroxeradores dende os xacementos arqueoloxicos seleccionados
é reducida (coa visidn dalgunhas aspas sobre as lifias de horizonte e coa presenza intermedia de
arboredo, no caso das Mamoas do Monte da Retorta 11 e 12, Mamoas do Monte do Gato 7 e 11; ou
de aspas e algo do fuste, no caso da Mdmoa da da Costa de Sal); ou é inexistente noutros casos
(Petroglifo de Cotdn de Furreiro 2 ou conxunto medieval de Receves, -situados no medio de
eucaliptais que oculta a visidon periférica-, ou tamén no caso da mamoa de Vallo 1). Por tanto, a
visibilidade das infraestruturas edlicas sobre estes bens non semella moi relevante.

* Os traballos e estudos realizados considéranse suficientes para valorar os impactos sobre os
elementos patrimoniais documentados, ainda que evidencia a necesidade de realizar unhas
medidas protectoras e correctoras complementarias.

* Respecto aos accesos ao parque edlico, non se concretan as actuacidns que sera necesario
realizar para acondicionar os accesos desde a N-VI ata a posicion das infraestruturas, polo que
non se pode valorar se existen elementos do patrimonio cultural (antigos camifios e corredoiras,
valados de pedra, muros de peche tradicionais, carballeiras, pontes, pontellas, muifios e outras
construcions etnograficas) que poidan verse afectados polas actuacions necesarias para adecuar
os accesos na fase de obras (rectificacion curvas, sobreanchos, cunetas, limpezas de vexetacion,
podas, etc).

* Respecto ao PIA, os datos que se aportan no que respecta ao alcance da actuacion e &
localizacién das infraestruturas do parque edlico coinciden cos da actualizacién ao EslA. Porén,
debera completarse con todas as valoraciéns de impacto e proposta de medidas protectoras e
correctoras que se recollen na documentacion complementaria presentada a raiz dos cambios
realizados no proxecto.

A DXPC dentro do ambito das suas competencias, despois de ver os informes técnicos e tendo en conta o
establecido na LPCG, emite o seguinte

INFORME

A vista do exposto, e desde o punto de vista da proteccién do patrimonio cultural, emitese un informe
favorable do EslA e o PIA do Parque edlico Feas sequndo a documentacidn remitida o 17.01.2022 e mais
o 31.08.2022, e coas medidas protectoras e correctoras indicadas no “Anexo C, Documentacion
patrimonio cultural, Addenda & Memoria da Avaliacién do impacto patrimonial do parque edlico Feas,

Aranga e Coirds (A Corufia)”, debendo ter en conta ademais as seguintes condicidns e consideracidns:

e Con cardcter previo ao inicio das obras de construcién do parque eédlico, realizarase unha
supervision das rozas de vexetacion naquelas zonas que non puideron ser revisadas con
anterioridade.

* Asemade, previo ao inicio das obras de construcidn do parque edlico, terd que revisarse en campo
o Abrigo de Regalados, co obxecto de tentar verificar a sla natureza arqueoldxica. De
confirmarse esta, revisaranse as cautelas arqueoloxicas neste ambito e redactarase e
presentarase unha ficha normativizada do mesmo para dalo de alta nos arquivos de xacementos
arqueoldxicos de Galicia da DXPC.

» Sera necesario realizar un control e seguimento arqueoldxico das obras de roza, replanteo,
execucion de obra e restitucion dos terreos do parque edlico. A tal fin, e previo ao inicio das
mesmas, debera presentarse un proxecto arqueoloxico axustado ao establecido na Lei 5/2016, do
4 de maio, de patrimonio cultural de Galicia (DOG num. 92, do 16.05.2016) e no Decreto 199/1997,
do 10 de xullo, polo que se regula a actividade arqueoléxica na Comunidade Auténoma de Galicia
(DOG num., 150, do 06.08.1997). No devandito proxecto recolleranse todas as medidas
protectoras e correctoras xerais e especificas establecidas no Anexo C do EslA e as derivadas das
consideracions que se fan no presente informe.

* A totalidade das obras que comporten movementos ou remocions de terras deberan levar
aparelladas o control arqueoléxico das mesmas, que debera ser presencial, continuo e a pé de
obra no contorno de proteccion dos elementos arqueoloxicos (neste caso, o Abrigo de Regalados)
ou calquera outro que poida aparecer durante o transcurso das obras.

* Estableceranse zonas especificas de cautela nos ambitos que seran ocupados polas plataformas,
as cimentacions dos aeroxeradores e as infraestruturas asociadas, nas que as rozas de vexetacion
previas & executar calquera movemento de terras deberdn facerse baixo control arqueoldxico,
que terd caracter presencial, continuo, intensivo e a pé de obra nas zonas que non puideron ser
revisadas.

* Realizarase un especial seguimento da roza das zonas de obra, asi como o control dos perfis e
cortes que se xeren. No caso de que se constate a existencia de restos arqueoldxicos, primarase a
conservacion in situ dos mesmos, o que podera dar lugar a modificaciéns na implantacién das
infraestruturas e ao establecemento de novas medidas protectoras e correctoras.

» Certificarase o estado final dos elementos incluidos no patrimonio cultural unha vez rematada a
totalidade das obras.

» Calquera modificacion do proxecto de parque eélico tera que ser informada pola DXPC.

* Con caracter previo ao inicio das obras deberase presentar un documento no que se detallen as
actuacions a realizar nos accesos a posicion das infraestruturas desde a estrada N-VI, necesarias
para facilitar o paso do transporte especial (podas, talas, rectificacion de curvas, modificacions
no firme, cunetas, etc). ldentificaranse os bens do patrimonio cultural que puideran verse
afectados, tanto nos nucleos polos que se atravese como no resto do trazado ata chegar aos
aeroxeradores (hoérreos, cruceiros, valados de pedra, muros de peche tradicionais, antigos
camifios e corredoiras, carballeiras, pontes, pontellas, muifios e outras construciéns
etnograficas) e valorarase a posible afeccion aos elementos e os seus contornos, establecendo as
medidas protectoras e correctoras necesarias para a sua salvagarda.

Respecto ao Proxecto de Interese Autondmico

* Debera incorporar as modificaciéns no desefio do parque edlico e reflectirse nas planimetrias
correspondentes. Asemade debera completarse co inventario dos bens identificados no estudo,
todas as valoracidéns de impacto e proposta de medidas protectoras e correctoras que se recollan
no estudo de impacto ambiental a raiz destes cambios.

* Os contornos de proteccidn dos bens serdn os definidos nos planeamentos correspondentes, e,
no seu defecto, os establecidos no artigo 38 da Lei 5/2016, do 4 de maio, de patrimonio cultural

de Galicia. Asemade, as modificaciéns do proxecto executivo e do estudo de impacto ambiental
deberan recollerse para que haxa correspondencia entre todos os documentos.

* Respecto da cualificacion urbanistica dos terreos, debera recollerse a correspondente a solo
rustico de proteccidon de patrimonio para as areas de proteccion integral dos xacementos
arqueoldxicos existentes e contrastados. Asemade debera referirse as normativas de proteccién
do patrimonio cultural dos planeamentos urbanisticos dos concellos afectados.

* Os concellos afectados deberan integrar os novos bens patrimoniais identificados nos seus
catalogos urbanisticos de proteccion e definir e cartografar os seus contornos de proteccién na
planimetria de ordenacién.

Toda vez que este informe se emite dentro do tramite ambiental, compre sinalar que de acordo cos
artigos 39 e 45 da Lei 5/2016, do 4 de maio, do patrimonio cultural de Galicia, as intervenciéns que se
pretendan realizar en bens de interese cultural ou catalogados, asi como no seu contorno de proteccién
ou zona de amortecemento, terdn que se autorizadas pola conselleria competente en materia de
patrimonio cultural e a estes efectos, o promotor ou o concello previa concesion de licenza debera
remitir o correspondente proxecto técnico.

Documento asinado dixitalmente en Santiago de Compostela

A directora xeral de Patrimonio Cultural
P.S. Decreto 119/2022, do 23 xufio (DOG num. 126, do 4 de xullo)
A directora xeral de Ordenacién e Innovacion Educativa

Judith Fernandez Novoa

Direccidn Xeral de Planificacion Enerxética e Recursos Naturais, Vicepresidencia Primeira e Conselleria de
Economia, Industria e Innovacion

